
CONVENIO DE COLABORACIÓN CO CONCELLO DE AVIÓN PARA TRABALLOS 
ARQUEOLÓXICOS  E  DE  MELLORA  DA  ACCESIBILIDADE  UNIVERSAL  NO 
CASTRO DE SAN VICENZO (GA32004033) (AVIÓN, OURENSE)

MEMORIA TRANSPARENCIA

Ángel   Miramontes  Carballada,  director  xeral  de  Patrimonio  Cultural  da 
consellería de Cultura, Lingua e Xuventude 

DECLARA:

Que esta dirección xeral de Patrimonio Cultural formalizou co Concello de Avión 
o  instrumento  convenial  arriba  referido  por  un  período  de  vixencia  que 
abrangue dende a súa sinatura ata o 30 de novembro de 2026.

Que o instrumento convencional ten por obxecto:

Regular  as  bases  de  colaboración  entre  a  Consellería  de  Cultura,  Lingua  e 
Xuventude da Xunta de Galicia  e  o  Concello de Avión para  a  realización de 
traballos arqueolóxicos e de mellora da accesibilidade universal no castro de 
San Vicenzo (GA32004033) (Avión, Ourense). 

Que existe converxencia de intereses entre as entidades asinantes en orden á 
consecución do obxecto referido.

Que o instrumento convenial se fundamenta no seguinte:

O xacemento arqueolóxico de Castro de San Vicenzo (GA32004033) localízase 
na parroquia de San Xusto e Pastor de Avión (Avión, Ourense). Asentamento 
fortificado tipo castro sito nun amplo Outeiro á  marxe dereita  do Río  Avia, 
preto do lugar de San Vicente (Avión). O asentamento está formado por una 
serie  de  recintos  que  aproveitan  a  orografía  do  propio  Outeiro.  Conta  cun 
complexo  e  potente  sistema  defensivo  formado  por  3  liñas  construídas  en 
pedra máis unha cuarta formada por un parapeto de terra. localízase na parcela 
con referencia catastral 32005A02100179 que conta cunha superficie de 482.185 
m², propiedade da CMVMC San Xusto de Avión.

Trátase dun xacemento arqueolóxico da Idade do Ferro e época romana que 
destaca  polos  seus  valores  patrimoniais,  así  como polo  seu  potencial  como 

recurso cultural, dado que destaca polo seu excelente estado de conservación e 
o  seu  emprazamento  xeográfico  preeminente,  que  lle  outorga  un  control 
absoluto da súa contorna, pois dende el hai unha visión de 360º.

No  xacemento  leváronse  a  cabo  nos  últimos  anos  varias  intervencións 
arqueolóxicas  (sondaxes  e  escavación),  promovidas  pola  Dirección  Xeral  de 
Patrimonio Cultural ou pola Comunidade de Montes e a Asociación Vive Avión, 
todas elas con autorización dos propietarios dos terreos. Cómpre salientar o 
gran  interese  que  suscitaron entre  a  veciñanza  as  campañas  anteriores,  así 
como a implicación e interese do Concello de Avión, a Asociación Cultural Vive 
Avión e a Comunidade de Montes (propietaria dos terreos).

Tendo a categoría de protección que posúen estes xacementos de Castro de 
San Vicenzo, a Dirección Xeral de Patrimonio Cultural e o Concello de Avión 
consideran necesario realizar neste ano 2026 novos traballos arqueolóxicos de 
caracterización  e  delimitación  para  afondar  no  coñecemento  destes  sitios 
arqueolóxicos e así avanzar na súa investigación e coñecemento.

Os traballos de campo serán dirixidos por un/ha arqueólogo/a que cumpra os 
requisitos esixidos polo Decreto 199/1997, do 10 de xullo, polo que se regula a 
actividade arqueolóxica na Comunidade Autónoma de Galicia.

Na realización das diferentes accións de difusión se fará constar a colaboración 
e financiamento da Consellería de Cultura, Lingua e Xuventude.

Que os intereses converxentes das partes asinantes exclúen o ánimo de lucro e 
non poden satisfacerse  axeitadamente mediante a  celebración dun contrato 
dos contemplados na Lei 9/2017, do 8 de novembro, de Contratos do Sector 
Público, ou doutro instrumento alleo á natureza estritamente convenial.

En atención ao exposto, e a fin de dar cumprimento ao preceptuado no artigo 
15.2. da  Lei 1/2016, de 18 de xaneiro, de transparencia e bo goberno, estímase 
xustificado o recurso á sinatura do convenio que se pretende,  con exclusión 
doutras figuras. 

E para que conste, asínase esta memoria

